Recordos
Uns ollos que parecen feitos de vidro. Uns ollos transparentes. Uns ollos que son vivo reflexo da súa alma. Uns ollos que conforman a mirada máis sincera que nunca vin na miña vida. Uns ollos que se rompen con só pensar na guerra. Tal vez, ver brotar as bágoas deses ollos foi o máis doloroso que vin na miña existencia, só o recordo daqueles tempos podía facer tremer así a unha persoa, só un recordo do inferno, da fame, da penumbra, do medo... Cando a vexo chorar pola guerra, doume conta do afortunado que son por haber nacido nestes tempos, síntome un privilexiado e doulle as grazas ao ceo por iso. Volvo á realidade e seco as bágoas da súa cara, os latexos do meu corazón comezan a bailar a un ritmo vertixinoso mentres ela segue chorando. E pensar que só é un recordo...

